
Ilagiinni atorfinitsitsisarnerit pillugit Inatsisartut pegqussutaata
allanngortinneqgarneranik Inatsisartut peqqussutissaattut siunnersuummut
nassuiaatit.

Nalinginnaasumik nassuiaatit:

Inatsisartut 2001-imi upernaakkut ataatsimiinneranni llagiinni atorfinitsitsisarnerit
pillugit Inatsisartut peqqussutaata allanngortinnegarnissaanut Inatsisartunut
ilaasortap Asii Narup Chemnitzip aalajangiiffigisassatut siunnersuut sagqummiussaa
akuersissutiginegarpoq (ogaluuserisassani imm. 91). Akuersissuteqarneq pivoq
Inatsisartut Kulturegarnermut Ilinniartitaanermullu Ataatsimiititaliaannit tamanna
pillugu isumaliutissiissummi isumagatigiissimaneq tun-ngavigalugu.

Siunnersuutip akuersissutiginegarnerani Naalakkersuisut peqqunegarput Ilagiinni
atorfinitsitsisarnerit pillugit Inatsisartut peqqussutaata allanngortinnegarnissaanut
siunnersuutegartup tamatumunnga siunnersuutaa naapertorlugu siunnersuutinik
saggummiusseqqullugit. Naalakkersuisut taamaalillutik pegqussummik
allanngortitsinissaminnut pegquneqarput, taamaalillutillu provstegarfimmi ilagiit
sinniisaat ilaasortassatut ginigaasimasut provstitut atorfinitsitsinermut atatillugu
ogaaseqaategarsinnaatitaalissallutik. Peqqussut atuuttoq naapertorlugu
palaseqarfimmi provstip palasiuffigisassaani ilagiit sinniisaannut ilaasortassatut
ginigaasimasut kisimik ogaaseqaateqartussaapput.

Matumuuna siunnersuut sagqummiunnegartoq aalajangiiffigisassatut siunnersuutip
imaa naapertorlugu suliarinegarpog.

Inatsisartut Kulturegarnermut Ilinniartitaanermullu Ataatsimiititaliaata
isumaliutissiissummi siunnersuummut tunngavissatut ogaatigaa provstegarfimmi
ataatsimi ilagiit sinniisaat attuumassuteqgartut tamarmik ginnuteqartut sorliit
provstitut piukkunnerlugit assigiimmik ogaasegaategarsinnaasariagartut, tassami
taakkua tamarmik provstimit sullinnegarmata. Ataatsimiititaliattaaq ogaatigaa
siunnersuutip siullermeerneqgarnerani biskoppi provstegarfinnilu ataatsimiititaliat
tusarniaavigineqartut, tamatumanilu takunegarsinnaasoq provstegarfinni
ataatsimiititaliat siunnersuummut tapersersuisut, biskoppili akerliulluni.

Tusarniaaneq:

Siunnersuut biskoppimut, provsteqgarfinni ataatsimiititalianut, Palasit
Peqatigiiffiannut kiisalu Kirkeministeriamut tusarniaassutiginegarpodg.



Biskoppi akissuteqaammini ogarpoq peqqussutip allannguutissaatut siunnersuut
isumagatigisinnaanagu, pissutigalugu eqgarsaatigilluagaasutut
isumatusaarnerusutulluunniit isumagarfigin-nginnamiuk. Tamatumunnga atatillugu
Inatsisartut aalajangiiffigisassatut siunnersuummik qulaani taanegartumik
ogallisiginninnissaannut atatillugu ogaasegaatini sagqummiussani tassunga
tunngasut innersuussutigai. Biskoppip aammattaaq ogaatigaa provstinik
atorfinitsitsinermut atatillugu ilagiit sinniisaasa tamarmik illuatungiliuttutut
tusarniaavigineqartassanersut kissaatigineqassappat, isumaqatigisinnaallugu
palaseqarfimmi provstip palasiuffigisassaani taamaallaat ilagiit sinniisaannik
ataatsimeeqatigiissitsisogartassappat. Tamatumunnga patsisigaa taamatut
pisoganngippat tamanna akisoorujussuussammat aammalu naapertuilluarnerunani
"provstegarfimmi ilagiit sinniisaat™ palasegarfimmi provstip aammattaaq palasitut
suliffigisassaani ilagiit sinniisaannut naligitinnegassappata. Ingerlaqqillunilu
innersuussutigaa palasegarfimmiit provstip palasiuffigisaaniit ogaaseqaatit
palaseqarfinni allani provstip taamaallaat provstitut suliffigisaani ilagiit sinniisaannit
ogaaseqaatinut sanilliullugit ganoq iliorluni naliliiviginegassanersut
eqgarsaatigineqartariagartoq.

Inatsisartut peqqussutip allanngortinnissaanut siunnersuummut biskoppip akerliunera
aalaja-ngiiffigisassatut siunnersuutip akuersissutigineratigut nalunngimmassuk
siunnersuut Inatsisartut siusinnerusukkut aalajangiinerat naapertorlugu
aalajangiusimaneqarpoq. Ogaaseqaatit naliliiviginegartarsinnaanerat
eqgarsaatigalugu ogaatiginegassaaq Naalakkersuisut malittarisassanik tamatumunnga
tunngasunik aalajangersaanissartik siunertarinngimmassuk. Taamaallaat pinegarput
ogaaseqaatit pineqaratillu taasinissaq ginersinissarluunniit, taamaattumillu
Naalakkersuisut provstinik atorfinitsitsinermi ogaaseqaatit assigiinngitsumik
naliliiffigisinnaallugit. Palasegarfimmiit provstip aammattaaq palasitut
suliffigisaaniit ogaaseqaat tamatumunnga atatillugu pissusissamisoortumik immikkut
naliliiviginegassaag.

Kirkeministeriap tusarniaanermut akissuteqgaammini Danmarkimi provstinik
atorfinitsitsisarnermi periaaseq kiisalu provstimik toqgaasarnermi provstegarfimmi
provstissamik ilagiit sinniisaasa provstegarfimmi palasit akornanni
toqgaanissaminnut periarfissagarnissaat nassuiaategarfigai. Ministeregarfiup
ogaatigaa periaaseq taamaattog ministeregarfimminngaanniit biskoppinilluunniit
tapersersorneganngitsoq. Ministeregarfiup ogaatigaa tamatumunnga tunngaviummat
provstit suliarisartagaat pingaarnerusumik tassaammata provsti biskoppi sinnerlugu
palasinik nakkutiginnittuussasoq aammalu provsti provstegarfimmi
ataatsimiititaliamut ingerlatsisussatut ilaasortaasog. Tassa imaappoq
provstegarfimmi ilagiit sinniisaat taamaallaat provstissamik togqgaanermi Killilimmik
pegataasinnaasut. Ogaatigineqarportaaq biskoppimik toggaasarneq
eqgaassanngikkaanni ileqquunngitsoq atorfiit atorfegartup siulersuinermik
suliassagarfimmik isumaginniffii ginersinermi periaaseq atorlugu
inuttalerneqgartarnerat. Kirkeministerip provstinik toggaasarnera pillugu
aalajangersakkat atatinneqgarput palasit piukkunnaategarluartut provstitut atorfimmut
atasumik siulersuinikkut teknikkikkullu suliassanik immikkut ittunik
isumaginnissinnaasutut isumagarfiginegartut toggarneqarnissaat eqgarsaatigalugu.
Kirkeministeriap naggataagut ogaatigaa allannguutissatut siunnersuutiginegartoq



kinguneqgassasoq kia palaseqgarfimmi palasiunissaanut ilagiit sinniisaasa
sunniuteqarfigisassaat assut ajorseriassasut, tassami provstegarfimmi ilagiit
sinniisaasa tamarmik ogaasegaataat aalajangernissamut tunngaviusassammat.

Kirkeministeriap ogaaseqaatai ataatsimut isigalugit biskoppimit tusarniaanermut
akissutegaammi ogaaseqaatinut tunngasut innersuussutiginegassapput. Matumunnga
ilassutitut ogaatigineqassaaq Naalakkersuisut isumaganngimmata siunnersuut ilagiit
sinniisaata ilagiilluunniit sinniisaasa sunniutegarnissaannut
pitsaannginnerulersitsissasoq palasitut atorfiup provstip palasiuffiutigisassaata
inuttalernissaani, tassami tamatumani taasinissaq ginersinissarluunniit
pineganngimmata taamaallaalli ogaaseqaateqarnissaq pinegarluni. Aammattaaq
ogaaseqaatit naliliiviginegarnissaat pillugu ogaaseqaatit qulaaniittut
takogquneqassapput.

Avannaata Provstegarfiani Ataatsimiititaliag tusarniaanermut akissuteqaammini
siunnersuutegarpoq provstegarfiup provsteqarfimmi ataatsimiititaliaanut
ilaasortassatut ginigaasimasut tamatumunnga taarsiullugu
ogaaseqaategarsinnaasariagartut. Siunnersuutiginegartoq Inatsisartut
siusinnerusukkut aalajangernerannut naleqgiullugu annertuumik allangortitsimmat
siunnersuutigineqgartq akuersaarnegarsinnaasimanngilag.

Tusarniaanerup naammasinerani tusaniaaviginegartut allat tutsiussimanngillat.

Allaffissornikkut aningaasaqgarnikkullu kingunerisassai:

Siunnersuutip akuersissutiginegarnera kingunegassaaq provstegarfimmi
palaseqarfinni ataasiakkaani ilagiit sinniisissaattut ginigaasimasut provstitut atorfiit
inuttalernegarnissaannut inassuteqaateqartalissammata, tamatumanissaaq
domsprovstitut atorfik ilanngullugu.

Malittarisassanut atuuttunut assigiinngissutitut § 10-mi imm. 1-imi peqqussummi 8§
6-imi 7-imilu periaasissag innersuunneganngilag. Tamanna isumagarpoq
ogaaseqaateqartarnissamut periaasissaq tamatumunnga taarsiullugu 8§ 10-mi, imm. 4
naapertorlugu Naalakkersuisunit aalajangersarneqassammat. 88 6-imut 7-imullu
innersuussinerup peernegarneranut pissutaavoq taama pisogassappat tamatuma
angalanermut aningaasartuutit akilernegarnissaannut aningaasartuutaanerulersussat
amerleriangaatsiarnissaat nassatarissammagu (provsteqgarfimmiit provstegarfimmut
nikerartumik), provstegarfimmit ilagiit sinniisaannut ilaasortassatut
ginigaasimasunut tamanut ataatsimeeqatigiitsitsisogartassappat.
Aningaasartuutaanerulersussat taamatut ataatsimeeqatigiittarnissap
iluaqutiginegarsinnaaneranut nallersuussinnaanngitsutut isumagarfiginegarput.

Naalakkersuisut tamatumunnga taarsiullugu imm. 4-mi piginnaatitsinissamut
aalajangersagaq naapertorlugu malittarisassanik aalajangersaanissartik siunertaraat,
tassa palasegarfimmi, provstip palasiuffigisaani ilagiit sinniisaannut ilaasortassatut
ginigaasimasunut biskoppip ataatsi-meeqatigiitsitsisarnera ingerlaannassasoq,
tassami taakkua provstimik inuttaliinermi ogartussaagataanermik saniatigut palasip



atorfianik inuttaliinermi immikkut sunniutegagataanissaminnik pisariagartitsimmata.
Provstegarfimmi ilagiit sinniisaannut ilaasortat allat eqgarsaatigalugit taakkua
soqutigisaat taamaallaat provstitut atorfegarnermut kattunnegarsinnaapput. Ilaasortat
taakkua ilagiit sinniisai tamaasa ataasiakkaarlugit ogaasegaatissaminnik
allaganngorlugit tunniussivigisarnissaat pillugu Naalakkersuisut malittarisassanik
aalajangersaanissartik siunertaraat. Siunnersuutiginegarpoq ilagiit sinniisaannit
tamarmiusunit ogaaseqaatissat ullumikkutut biskoppi agqutigalugu biskoppillu
nammineq ogaaseqgaataa ilanngullugu nassiunnegartassasut.

Taamatut periaaseqarnerup nassatarissavaa peqqussutissap akuersissutiginegarnera
aningaasaqgarnikkut kingunegarnavianngitsoq aammalu allaffissornikkut imatorsuaq
Kingunegarnaviarani.

Siunnersuummi aalajangersakkanut ataasiakkaanut nassuiaatit:

8§ 1-imut

Aalajangersakkakkut provstinik, tamatumanissaag domsprovstimik
atorfinitsitsisarnermi periaaserinegartoq allanngortinneqgassaaq imaalillugu,
provsteqarfiup palasegarfiini tamaginni ilagiit sinniisaannut ginigaasimasut
provstitut atorfimmut ginnutegarsimasut pillugit ogaaseqaateqassallutik.

Periaasissaq pillugu siunnersuutip allaffissornikkut kingunerisassai pillugit
nalinginnaasumik nassuiaatit takoqqunegarput.

§ 2-mut

Piffissaq atortuulersitsiviusoq aalajangiunnegarpoq allannguutip sapinngisamik
piaarnerpaamik atortuulersinnegarnissaa siunertaralugu. Peqqussutissatut
siunnersuutip allannguutaata akuersissutiginegarneratigut provstinik
atorfinitsitsinissani 1. juli 2002-p kingornatigut pisussani periaatsit nutaat
taamaalillutik malittarinegassapput.



